
				48/2016 DEKRETUA, martxoaren 22koa, zeinen bidez aldatzen baita Euskal Autonomia Erkidegoko Administrazioko sailetako eta erakunde autonomoetako lanpostuen zerrendak onartzen dituen Dekretua.

				Urriaren 14ko 226/1997 Dekretuaren bidez, karrerako funtzionarioentzat eta lan-kontratuko langileentzat gordetako lanpostuen zerrendak onartu ziren.

				Euskal Autonomia Erkidegoko Auzitegi Nagusiaren 2015eko azaroaren 11ko Epaiaren bidez, Euskal Autonomia Erkidegoko Administrazioko sailetako eta erakunde autonomoetako lanpostuen zerrendak onartzen dituen Dekretua aldatzeko azaroaren 26ko 452/2013 Dekretuaren aurka emana 67/2014 administrazioarekiko auzi-errekurtsoan, partez ezesten da aipatu dekretua, eta «Administrari laguntzailea»-ren lanpostua (3457 kodea, 11 dotazioa, egungo Enplegu eta Gizarte Politiketako Saileko Laneko Ikuskaritzako Zuzendariordetzakoa) «Administrari orokorra» izatera pasatzen da, 5 ordainsari-mailarekin.

				Administrazioko barne-egiturak antolatzeko baliabideak dira lanpostuen zerrendak. Beraz, indarrean dauden prozeduren arabera izapidetu ondoren, aldeko ebazpena jaso duten aldaketak lanpostuen zerrendetan sartu behar dira aldian-aldian, Euskal Funtzio Publikoari buruzko uztailaren 6ko 6/1989 Legearen 18. artikuluan agindutakoa betetzeko.

				Aipatu epaia behar bezala betetzeko, lanpostuen zerrenda aldatu behar da, horretarako aurreikusitako prozeduraren arabera. Bestalde, partez ezetsitako dekretu horren eraginen egunera, hau da, 2012ko urtarrilaren 1era daramate aldaketa horren ondoriozko eraginek, epai hori bera betez.

				Horren ondorioz, Herri Administrazio eta Justiziako sailburuaren proposamenez, eta Gobernu Kontseiluak 2016ko martxoaren 22an egindako bilkuran proposamena aztertu eta onartu ondoren, honako hau

				XEDATZEN DUT:

				Artikulu bakarra.– Lan-kontratuko langileentzat gordetako lanpostuen zerrendetan egindako aldaketak onartzea. Zerrenda horiek dekretu honen eranskinean agertzen dira, eta urriaren 14ko 226/1997 Dekretuaren bidez onartu ziren.

				AZKEN XEDAPENENETATIK LEHENENGOA

				Dekretu honek amaiera ematen dio administrazio-bideari, eta, berAren aurka, aukerako berraztertzeko errekurtsoa aurkez dakioke Gobernu Kontseiluari, hilabeteko epean, dekretua argitaratu eta hurrengo egunetik hasita; edo, bestela, administrazioarekiko auzi-errekurtsoa aurkez daiteke Justizia Auzitegi Nagusiko Administrazioarekiko Auzien Salan, bi hilabeteko epean, dekretua argitaratu eta hurrengo egunetik hasita.

				

				AZKEN XEDAPENENETATIK BIGARRENA

				Dekretu honek 2012ko urtarrilaren 1etik izango ditu ondorioak.

				Vitoria-Gasteizen, 2016ko martxoaren 22an.

				Lehendakaria,

				IÑIGO URKULLU RENTERIA.

				Herri Administrazio eta Justiziako sailburua,

				JOSU IÑAKI ERCORECA GERVASIO.

